
9) { Emwe abemeye, nimwaterwa akamo ko gusenga ku musi wa gatanu (ljuma),

nimunyaragase kuninahaza Imana murekane n’ibidandazwa, ivyo nivyo vyiza kuri mwebwe
iyaba mwari mubizi }.

10) { Isengesho niryahera, mukwiragire kw’isi murondera mu ngabire z’'Imana, kandi
muninahaze Imana ku bwinshi, kugira muroranirwe }.

11) { Kandi iyo babonye ibidandazwa canke ibibasamaza baravyirukira bagaca basiga uhagaze
wenyene, babwira ko ibiri ku Mana arivyo vyiza gusumba ivy’imburakimazi n’urudandazwa,
kukaba nkako Imana Niyo Isumba abatanga amafunguro bose }.

7) { Mbega ntubona ko Imana Allah Izi ibiri ma majuru no mw’isi, ko hataba ukwongorerana

kwa batatu kiretse ko Yo Iba uwa kane wabo, canke batanu kiretse ko Yo Iba uwa gatandatu
wabo, canke abari munsi yabo canke barenze abo kiretse yuko Yo Iba Irikumwe nabo aho bari



hose, hanyuma ku musi w'umuhero lkazobabwira ivyo mwahora mukora, mu vy’ukuri Imana
Allah Niyo Mumenyi w’ikintu cose }.

8) Mbega ntubona ababujijwe kongorerana hanyuma bakarenga ku vyo babujijwe, maze
bakongorerana mu gukora ibicumuro n’ugukwiragiza inzankano n’ukugarariza Intumwa, igihe
baje ku kuramutsa bagakoresha indamutso Imana Allah Itakuramutsamwo, bakanivugana mu
mitima yabo ngo: Mbega n’ukubera iki Imana Allah Itaduhana kuri ibi tuvuga? Ariko burya
umuriro wa Gehinomu urabakwiye (kubabera igihano), kandi bazowinjiramwo baturirwe ni na
ryo garukiro ribi gusumba }.

9) { Emwe abemeye! Ni mwaramuka mwongoreranye ntimuze mwongorerane kubera gukora
ibicumuro no gukwiragiza inzankano no kugarariza Intumwa, nyabuna nimwongorerane
gukora ivyiza no kwitonesha, ni mutinya Imana Allah kuko kuri Yon i ho muzokwegeranirizwa
mwese }.

e s el O30 V) Lk as sl Gl g ol gial Al G el GUapdll (e (5 gl Lail
MO sasall IS gila A
10) { Mu vy’ukuri ukwo kwongorerana (mu kibi) bikomoka kwa satani (abibahimiriza) kugira

ngo bitere agahinda abemeye, ariko nta co bizobagira kitetse ico Imana Allah Ishatse, n’uko
rero abemera nibizigire Imana Allah Yonyene }.

6) { Emwe abemeye! Uwurigito ni yabazanira inkuru murabanza muzitohoze, kugira ngo

ntimuhave muhora abantu ubusa mu bujuju, mugahava mwicuza ku vyo mwakoze }.

7) { Munamenye ko Intumwa y’Imana irikumwe namwe, nk’iyo iza kubumvira muri vyinshi
mwari kuba mu bigeragezo, ariko Imana Allah Yabahitiyemwo ukwemera maze lkugira
igisharizo mu mitima yanyu, kandi Ibankisha ubuhakanyi n"'ubwononyi hamwe n’ubugarariji,
abo rero nibo bari mu bugororotsi }.

8) { Izo n’ingabirano zikomotse ku Mana Allah be n’imihezagiro Yayo, kandi Imana Niyo
Nyenubumenyi, Nyenubwitonzi }.

9) { Imigwi ibiri yabemera niyashamirana murayumvikanisha, nayo umugwi umwe
niwagarariza mu kurenganya uwundi ,nimugwanye uwo urenganya gushika naho ugaruka ku

Mana, uramutse wisubiyeko mubumvikanishe mu butungane kandi mwisunze ukuri gusa, mu
vy’ukuri Imana Allah Irakunda abanyakuri }.

10) { Mu vy’ukuri abemera Mana (Abaislamu) baravukana, kubera ivyo rero nimwumvikanishe

abavukanyi banyu, mwongere mutinye Imana Allah kugira ngo mugirirwe impuhwe }.

11) { Emwe abemeye! Ntihakagire abantu bakengera bagenzi babo kuko hari naho abo
bakengerwa boba ari intore gusumvya abo babakengera, kandi n’abagore ntibakengere
abagore nkabo kuko hari n’aho abo bakengerwa boba ari intore gusumba abo babakengera,
kandi ntimugatyozane, ntimunahamagarane mu mazina mabi kuko si vyiza gahamagarana
amazina mabi yuko mwamaze kwemera Imana, abatigaya nibo bahemutse }.

12) { Emwe abemeye! Ni mwirinde cane ukwikeka nabi kuko imwe mu myikeko ni igicumuro,
kandi mwirinde gusuma insaku, munirinde kuvuga insaku, mbega umwe muri mwebwe
yokwipfuza kurya inyama ya mwene wabo yapfuye, ihibambewe! Mwovyanka, rero ni mutinye
Imana Allah, mu vy’ukuri Imana Allah Niyo Yakira ukwigaya (kwanyu) ni Nayo Nyenimbabazi }.

13) { Emwe bantu! Mu vy’ukuri twabaremye tubakuye mu mugabo umwe (Adamu) numugore
umwe (Hawa=Eva), tubagira amahanga n’amoko atandukanye kugira ngo mumenyane, mu
vy’ukuri uwuruta abandi muri mwebwe n’urya abarusha kwitonesha ku Mana Allah, kukaba
nkako Imana Allah Niyo Nyenubumenyi, Nyeninkuru zose }.

14) { Abarabu bo mu misozi bavuze bati; Turi abemera! Babwire uti: Ntimuragira ukwemera
ahubwo nimuvuge muti twarishikanye (mu bwislamu), kuko ukwemera ntikurinjira mu mitima
yanyu, ariko nimwagamburukira Imana Allah n’Intumwa Yayo ntaco Imana lzogabanya mu
bikorwa vyanyu, mu vy’ukuri Imana Allah Niyo Nyenikigongwe, Nyenimbabazi }.

15) { Mu vy’ukuri abemera b’ukuri ni bamwe bemeye Imana Allah n’Intumwa Yayo hanyuma
ntibagire amakenga, maze bakanaharanira inzira y’'Imana bakoresheje ubutunzi bwabo nabo
ubwabo, abo nibo (bemera) b’ukuri }.

36) { Ntibishoboka ko abemera b’abagabo canke b’abagore bihitiramwo uko bashaka mu gihe
Imana Allah n’Intumwa Yayo bafashe ingingo, kuko uwugararije Imana Allah n’Intumwa Yayo
aba azimiye bimwe biboneka }.

37) { Ni wibuke ( n’igihe ) wabwira umwe Imana Allah Yahaye ingabirano Zayo nawe ugaca
umuha imihezagiro yawe ( mu gukiza Zaidi mwene Haritha gushumba) umubwira uti: Gumana
n’umugore wawe kandi utinye Imana Allah, gusa wanyegeje mu mutima wawe ico Imana Allah
Yashatse kwerekana, kuko watinya abantu kandi Imana Allah ariyo ikwiye gutinywa. Aho Zayid
amariye n’"uwo mugore turamugushingira kugira ngo ntibe intambamyi ku bemera yo kwabira

abagore ba bamwe bitiriye ngo ni abana babo (b’idini), mu gihe bazoba bamaze gukwiza
ivyemewe mu kwahukana, kuko itegeko ry’Imana Allah ni ngombwa ko rishirwa mu ngiro }.

38) { Nta mwikomo ku Ntumwa iyo ikoze ivyo yarekuriwe n’lmana Allah mu kuganza nk’uko

Imana Yabitegetse no ku bantu bo hambere, kukaba nkako itegeko ry’Imana Allah ni integuro
ntabanduka }.

39) { Abahora bashikana ubutumwa bw’Imana Allah bakanayitinya kandi ntibagire uwundi

batinya atari Imana Allah, noneho Imana Allah Niyo Ikwiye kunyarutse guharura }.

40) { Muhamadi si se w'uwariwe wese muri mwebwe (abahungu banyu), ahubwo we ni

Intumwa y’Imana Allah kandi ni nawe yahereje intumwa zose, kukaba nkako Imana Allah Niyo
Nyenubumenyi ku kintu cose }.

49) { Emwe abemeye! Igihe mugize ubugeni n’abagore bemera hanyuma mukahukana
mutarahuza ibitsina, nta kugandara (Eda) muzobaharurako, ahubwo ni mubatekerere maze
mwahukane nabo ku neza kandi mu buryo bubereye }.

A (Oeadla e Oede Gy piagall sludy il g elal s 3Y J8 il el b
M las s B Sy b b G a o
59) { Ewe Ntumwa! Bwira abapfasoni bawe n’abigeme bawe n’abagore b’abemera bikwize mu

kwifubera inyambaro zabo, ivyo bizotuma bamenyekana ntibabashireko isoni, kuko Imana
Allah ni Nyenikigonwe, Nyenimbabazi }.

{ Iki ni ikigabane (Suura) Twamanuye ku Ntumwa Yacu, Tugihimirizamwo ishigwa mu ngiro

(ry’amategeko Yacu), Tunamanuramwo n’imirongo (Aayat) itomoye kugira ngo mwibuke
(munayitahure) }.

{ Umusambanyi w'umukobwa n’'umusambanyi w'umuhungu (batarubaka urwabo) umwumwe
wese nimumukubite inkoni ijana, kandi ntimubumvire ikigongwe kuri urwo rubanza Imana

Allah Yaciye nimwaba mwemera Imana Allah n"umusi w'umuhero, kandi ico gihano kirorerwe
n‘umugwi w’abemera ( nk’ivyabona) }.

M ol e el
{ Umugabo w’umusambanyi ntiyabire kiretse umugore w’umusambanyi canke uwubangikanya

Imana, n‘'umugore w’umusambanyi ntiyabirwe kiretse n‘'umugabo w’umusambanyi canke
umugabo abangikanya Imana, kandi ivyo bibe ikizira (Haramu) ku bemeramana }.

{ Na bamwe babeshera abagore biyubashe (ngo barenze ibigo) maze ntibazane ivyabona bine,

ni mubakubite inkoni mirongo umunani, kandi ntimuzosubire kubemerera kuba ivyabona na
rimwe kuko ari abanyavyaha }.

{ Kiretse abigaye inyuma yivyo bakanakora ibitunganye, atagukeka Imana Allah Niyo
Nyenikigongwe, Nyenimbabazi }.

{ Na bamwe bambika ibara abagore babo ata bindi vyabona bafise kiretse bo ubwabo
(babahora umukeko), icemezo c’'umwe muri bo ni ukurahira kw’lzina ry’Imana Allah incuro
zine ko ariwe avuga ukuri }.

{ Incuro ya gatanu nayo, ace yisabira umuvumo uvuye ku Mana Allah ko uba kuri we niyaba ari
mu babeshi }.

{ Kandi (uwo mugore) azokizwa ico gihano ar’uko arahiye kw’lzina ry’Imana Allah incuro zine
yemeza ko uyo (mugabo wiwe) ari umubeshi }.

{ Maze incuro ya gatanu (uyu mugore) azokwisabira ishavu ry’Imana Allah rimubeko ni yaba
uyu (mugabo) ari mubavuga ukuri }.

{ lyo zitaba ingabirano z’Imana Allah kuri mwebwe n’imbabazi Zayo, mu vy’ukuri Imana Allah
Niyo Nyenikigongwe, Nyenimbabazi }.

23) { Ata gukeka, ababeshera abagore biyubashe, bintungane kandi bemera Imana, abo

baravumwe kw’isi no mu buzima budahera, kandi bazoronka ibihano bihambaye }.

24) { Umusi indimi zabo, amaboko yabo n’amaguru yabo bizobagiriza kubera bimwe bahora
bakora }.

25) { Kuri uyo musi Imana Allah Izobaha ibikwiranye n’impembo yabo y’ukuri, bazonamenya ko
Imana Allah ari Yo Kuri kuboneka }.

M S B0 e agd (sl s Laa (5 e
26) { Abagore barigito bakwiranye n’abagabo barigito, kandi n’abagabo barigito bakwiranye
n’abagore barigito, abagore b’intungane bakwiranye n’abagabo b’intungane, kandi n’abagabo

b’intungane bakwiranye n’abagore bintungane kuko bo bakijijjwe ivyo bivugwa,
bazobabarigwa kandi bahabwe n’ibifungurwa vy’iteka }.

27) { Emwe bemeye! Nimukinjire mu mazu atari rwanyu mutabisavye kandi muramutse (

indamutso y’amahoro ) abari muri ayo mazu, ivyo birafise akamaro kuri mwebwe hari naho
mwokwibuka }.

28) { Nimutagira uwo muhasanga ntimwinjire mudahawe ikaze, kandi nimwabwirwa ngo

musubire inyuma muze musubira inyuma, kuko ivyo nivyo vyiza kuri mwebwe, kandi Imana
Allah Niyo Mumenyi w’ivyo mukora }.

29) { Si bibi kuri mwebwe kwinjira mu mazu badatahamwo kandi harimwo ivya nkenegwa
vyanyu, kukaba nkako Imana Allah Irazi ivyo muserura n’ivyo mwigumizamwo (munyegeza) }.

30) { Bwira abagabo bemera bunamike amaso yabo, kandi bakingire ubwambure bwabo kuko
ivyo ni vyiza kuri bo, mu vy’ukuri Imana Allah Niyo Nyeninkuru ku vyo bakora }.

31) { Kandi ubwire abagore bemera bunamike amaso yabo banakingire ubwambure bwabo,
kandi ntiberekane ibisharizo vyabo kiretse ivyibonekeza muri vyo, maze bikwize imyitwiro
yabo gushika mu bikiriza vyabo, ntiberekane ibisharizo vyabo kiretse ku bagabo babo, canke
ba se babo, canke ba se bukwe babo, canke abahungu babo, canke abana b’abagabo babo,
canke abana babo, canke abasengezana babo, canke abana ba benewabo, canke bo muribo
(abaislamukazi), canke abajakazi, canke abakozi b’abagabo babo bashahuwe canke
bakorokewe, canke abana bataratahura, kandi birinde kudida ibirenge vyabo hasi kugira ngo
ivyinyegeje mu bisharizo vyabo ntibimenyekanye, rero nimwigaye mwese imbere y’Imana
Allah emwe abemeye kugira ngo mushike ku ntsinzi (mutunganirwe) }.

32) { Ni mushingize abapfakazi bo muri mwebwe be n’intungane mu baja banyu n’abajakazi,
n’iyo boba ari aboro Imana Allah izobaha ubutunzi mu ngabirano zayo, kuko Imana Allah Ni
Nyenugutanga kwagutse kandi Niyo Nyenubumenyi }.

33) { Abadafise uburyo bwo kwabira nibihangane gushika n’aho Imana Allah I1zobaha ubutunzi
mu ngabirano Zayo, n’abaja banyu bipfuza isezerano ryo kuva mu buja (bwabo),
nimwandikirane (ingwati) nimwaba mubona ivyiza kuribo, ni mubahe mu matungo mwahawe
n’lmana Allah, ntimunagobere abajakazi banyu mu buhumbu mugihe bashaka kwiyubaha
mwipfuza inyungu z’'ubuzima bw’isi, uwuzobagobera nawe ( mu buhumbu), mu vy’ukuri Imana

Allah inyuma y’uko gusambanishwa kwabo kunguvu Niyo Nyenikigongwe, Nyenimpuhwe kuri
bo (uwabahatirije nawe mu buhumbu azobihanirwa ) }.

(intumvyi), n"amaraso (ubuseri), n‘inyama y’ingurube, n’icakerewe (kubagwa) kitavugiyeko

Izina ry’lmana Allah, n’icanizwe, n’icakubiswe kigapfa, n’icatemvye kigapfa (cagandaye),
n’icishwe gicumiswe ihembe, mugabo icariweko n’ikindi gikoko mwihwabiye ku gikerera mu
kugihohosha (ico murakirya), ntimukarye icakererewe ibigirwamana, kandi no kuraguza
birabujijwe, kukaba nkako ivyo vyose ni ukuzimira, uno musi abahakanyi barahebujwe kw’ldini
ryanyu, rero ntimubatinye ahubwo nimuntinye, uno musi kandi Ndabujurije Idini ryanyu,

Ndanabujurije ingabirano Zanje Nongere Nshimishwa n’uko Ubwislamu bubabera Idini,

uwuzosama umutima adafise icipfuzo co gucumura ( mu kurya ivyaziririjwe ntazobihorwa ),
mu vy’ukuri Imana Allah Niyo Nyenikigongwe, Nyenimbabazi }

OnlSe Zolsall (e alale Loy clphll oS3 dal 8 agd dal 13l il ™
O o) Vsl 5 canle A a1 83 g aSale (Kiual Laa 15188 il aSale Laa (4 galad

Malaall & b
4) { Barakubaza ku vyo barekuriwe, vuga uti: Murarekuriwe impfungurwa nziza zemewe,
hamwe n’ivyahizwe n’igikoko (imbwa) mwamenyereje guhiga muzigisha ivyo Imana Allah
Yabigishije, ni mufungure mu vyo zabafatiye mwongere mubivugireko Izina ry’Imana Allah
(Bismillahi), kandi ni mutinye Imana Allah, kuko mu vy’ukuri Imana Allah Niyo Inyarutsa mu
guharura }.

5) { Uno musi murarekuriwe imfungurwa nziza zemewe, kandi indya z’Abahawe igitabu imbere
yanyu murazirekuriwe, n’indya zanyu barazirekuriwe, kandi murarekuriwe (kwabira)
intungane mu bagore bemera, n’intungane mu bagore b’Abahawe igitabu imbere yanyu mu
gihe mwobaha inkwano zabo kandi mukagira amasezerano yo kwabirana mutarinze
gushurashura canke ngo mugire ubuhabara, rero uwuzohakana aya mategeko mu vy’ukuri
ibikorwa vyiwe bizoca biba impfagusa, kandi no mu buzima budahera bazoba mu bahomvye }.

6) { Emwe abemeye! Nimwahagurukira isengesho, muze mukarabe mu buranga bwanyu,
n’amaboko yanyu gushika ku nkokora, muhanagure ku mitwe yanyu, (munakarabe) ku maguru
yanyu amaguru yanyu gushika ku maso y’ibirenge, ariko mwiroteye canke mwaranguye
amabanga y’abubatse nimwiyuhagire, murwaye naho canke muri ku rugendo canke umwe
muri mwebwe avuye kw’ituma canke mwaranguye amabanga y’abubatse ariko mutarose
amazi nimukoreshe ivu ryiza (Tayammamu) murihanaguze mu buranga bwanyu no ku maboko

yanyu, Imana Allah ntishaka kubashirako amananiza, ahubwo Ishaka kubasukura no
kubuzuzako ingabirano Zayo kugira ngo mushime }.

19) { Emwe abemeye! Ntivyemewe kuri mwebwe ko mwotorana abagore (ba mukaso) ku

gahato, kandi ntimubagobere (ngo mubahatirize) kwabirwa ku bandi. Kandi ntimurondere
inzira yo kugira ngo mwake (abagore banyu) mu vyo mwabahaye, kiretse bakoze ivyaha
biboneka (nk’ubusambanyi...), ni mubane nabo ku neza, nimwabanka naho mumenye ko hari
igihe mwokwanka ikintu kandi Imana Allah Yashize ivyiza vyinshi muri co }.

20) { Nimwashaka gusubiriza umugore mu kibanza c’'uwundi, kandi mwari mwaramukoye

inkwano nyinshi, ntimurekuriwe kumwaka ikintu na kimwe, mbega mwobimwaka mu
karenganyo no mu gucumura riva }.

21) { Mbega mwozibaka gute mwararanguranye nabo amabanga y’abubatse, kandi bakiriye

kuri mwebwe ibanga rikomeye }.

22) Ntimwabire abagore babiriwe n’abaso kiretse ivyarenganye, kuko mu vy’ukuri uwo ni
umwanda, ni n’ibiterasoni kandi ni n’inzira mbi }.

23) { Kirazira kwabira ba nyokobanyu, abakobwa banyu, n’abashiki banyu, n’abanyogosenge
banyu, nabanyokwanyu, n’abakobwa ba benewanyu, n’abishwa banyu, n’abanyoko bamwe
babonkeje (batabavyaye), n’abashiki banyu mwonse rimwe (mutavukana), n’abanyokobukwe,
n’abana b’abazanano bavyawe n’abagore banyu bamwe mwaranguranye nabo amabanga
y’abubatse kuko nimwaba mutararangurana amabanga y’abubatse nta kizira kuri mwebwe
(gutwara abo bazanano), kandi kirazira kwabira abakazana banyu bo ku bahungu bavuye mu
ruti rw’umugongo wanyu, no kwabira abakobwa babiri bavukana mu kiringo kimwe (bari
iwawe ikiringo kimwe) kiretse ivyarenganye, mu vy’ukuri Imana Allah Niyo Nyenikigongwe,
Nyenimbabazi }.

34) { Abagabo nibo bahagarikizi b’abagore kubera ivyo Imana Allah Yabarutishije bo kuri bo no

ku bw’ivyo batanze mu butunzi bwabo, intungane z’abagore: Ni bamwe bagamburuka,
biyubara ku vyo bategerezwa kwiyubarako n’iyo abagabo babo batahari babifashijwemwo
n’lmana Allah, naho ku bagore mutinyako ubugaba bwabo, ni mubahanure, ni vyanka mu
babisire  mu buriri, atagihindutse ni mubakubite (mudatsinzikaje ubuzima), hanyuma
nibisubirako bakabubaha ntimuze mubigenzeko murondera kubacinyiza, mu vy’ukuri Imana
Allah Niyo Iri hejuru ya vyose, kandi Niyo Mukuru cane }.

35) { Nimwatinya ko indyane zobandanya hagati y'umugabo n’'umugore, muze murungike
uwuhanura aturutse iwabo w’umugabo, n’uwuhanura aturutse iwabo w’umugore, (abo
bahanuzi) nibipfuza kubumvikanisha, Imana Allah Izobibashoboza, mu vy’ukuri Imana Allah
Niyo Nyenubumenyi, Nyene inkuru z’'ikintu cose }.

